
BRON A  Hier is 'n spotprent wat in 1987 geteken is deur 'n Amerikaanse 
spotprentkunstenaar waarin hy kommentaar lewer op die USSR 
en die beleid van Gorbachev. 

 
 

 
 

 [D. Horsey. 1987. [AANLYN]. Beskikbaar by: <http://www.ukrainebusiness.com.ua/news/16718.html> 
 Verkry 21 Desember 2016] 

 
 
BRON B  'n Uittreksel van 'n historikus wat kommentaar lewer op die 

Sowjetunie se ekonomie in die 1980's. 
 

 

Lewenstandaarde onder kommunisme was ver agter dié van die kapitalistiese Weste. Daar was 
tekorte aan goedere en dienste. Behuising was skaars en swak gebou. Mediese versorging was 
gratis, maar ontoereikend. Besoedeling het die aarde vergiftig. Die mense van Oos-Europa wou 
'n totale verandering hê in die manier waarop hulle regeer word. 
 

[Aangepas van: D. Pietrusza. 1995. The End of the Cold War. San Diego, CA: Lucent Books, bl. 11] 

Gorbachev 
Vernuwing 
en 

opknapping 

BRON C  Hier is 'n tabel wat die amptelike Sowjetstatistieke van Sowjet- 
voedselvoorrade in die 1980's interpreteer. 

 

Sowjet Voedselsituasie: Oorskot of Tekorte van Geselekteerde Voedselsoorte
a 

 Vleis Melk
b Graan

c Aartappels
c Groente 

Rusland – – – – – 

Oekraïne + + + + + 

Belarus + + – + + 

Kazachstan + + + Gelyk – 

Moldawië + + – – + 

Armenië – – – + + 

Azerbeidjan – – – – + 

Georgië – – – – + 

Kirgistan Gelyk – – – + 

Tadjikistan – – – Gelyk – 

Toerkmenistan – – – – – 

Oezbekistan – – – – + 
 

a Gebaseer op amptelike Sowjetstatistieke vir produksie en verbruik van die belangrikste 
voedselprodukte in 1988. Plusse dui aan dat gebiede meer as voldoende hoeveelhede 
produseer, gebaseer op historiese verbruikersvlakke. Minusse dui aan dat 'n gebied 
minder produseer. 

b Sluit botter in. 
c Aangepas vir voer verbruik. 
 

[Central Intelligence Agency, 'Soviet Food Shortages,' Making the History of 1989, Item #182, 
<https://chnm.gmu.edu/1989/items/show/182> Verkry 6 Januarie 2017] 

 
 
BRON D  'n Uittreksel van 'n Westerse historikus wat kommentaar lewer 

op die ekonomiese en politieke klimaat in Oos-Europa in 1989. 
 

 

Ontstaan 'n rewolusie net soveel uit hoop as uit onvergenoegdheid*? Ja, die ekonomiese 
onvergenoegdheid was daar, oorweldigend in Pole en Roemenië, volhardend*, dog minder 
dramaties elders … Maar, anders as in Pole in Augustus 1980, was dit nie ekonomiese knelpunte 
wat die populêre massaprotes in 1989 in enige Oos-Europese land voorafgegaan* het nie. Dit 
was politieke hoop – en woede oor die onderdrukking waarmee die plaaslike regimes hierdie 
hoop aan bande wou lê*. 
 

[Aangepas van: T.G. Ash. 1999. The Year of Truth. In V. Tismaneanu (Red.). The Revolutions of 1989 
Rewriting Histories. Londen: Routledge, bl. 111] 

 
*onvergenoegdheid – ontevredenheid 
*volhardend – volhoudend, hou vir 'n lang tyd aan 
*voorafgegaan – veroorsaak 
*aan bande lê – beperk, keer 

BRON E  Hier volg 'n uittreksel van 'n toespraak gelewer op 12 Junie 1987 
deur Amerikaanse president Ronald Reagan by die 
Brandenburghek in Wes-Berlyn, Duitsland. 

 
 

Ons hoor baie van Moskou oor 'n nuwe beleid van hervorming en openhartigheid. Sommige 
politieke gevangenes is vrygelaat. Sekere buitelandse nuusuitsendings word nie langer 
geblokkeer nie. Sommige ekonomiese organisasies word toegelaat om met groter vryheid van 
staatsbeheer te funksioneer. (Paragraaf 1) 
 
Is dit die begin van diepgaande* veranderings in die Sowjetstaat? Of is dit leë gebare wat 
bedoel is om vals hoop aan die Weste te gee, of om die Sowjetstelsel te versterk sonder om dit 
te verander? Ons verwelkom verandering en openhartigheid, want ons glo dat vryheid en 
sekuriteit hand aan hand gaan, dat die bevordering van menslike vryheid wêreldvrede kan 
bevorder. Daar is een gebaar wat die Sowjette kan maak wat onmiskenbaar sal wees, wat die 
saak van vryheid en vrede dramaties kan bevorder. (Paragraaf 2) 
 
Sekretaris-generaal Gorbachev, as u vrede nastreef, as u welvarendheid vir die Sowjetunie en 
Oos-Europa soek, as u bevryding soek: Kom na hierdie hek toe! Mnr. Gorbachev, maak hierdie 
hek oop! Mnr. Gorbachev, breek hierdie muur af! (Paragraaf 3) 
 
Ek verstaan die vrees vir oorlog en die pyn van verdeling wat hierdie kontinent teister* – en ek 
waarborg u my land se bystand om hierdie las te help oorkom. Inderdaad, ons in die Weste moet 
Sowjet-uitbreiding teenstaan, gevolglik moet ons verdedigingsnetwerke van onaanvegbare* 
mag onderhou. (Paragraaf 4) 
 

[Aangepas uit: The History Place. 2017. Great Speeches Collection. [AANLYN] Beskikbaar by: 
<http://www.historyplace.com/speeches/reagan-tear-down.htm> Verkry 4 Januarie 2017] 

 
*diepgaande – baie groot, omvangryke 
*teister – kwel, pla 
*onaanvegbare – onaantasbare 

BRON F  Hier is 'n uittreksel uit 'n artikel wat kommentaar lewer oor die 
beleide wat Gorbachev in die 1980's in die Sowjetunie ingestel 
het. 

 
 

In Maart 1985 het 'n gesoute Kommunistiese Party politikus genaamd Mikhail Gorbachev die 
leierskap van die USSR aanvaar. Hy het 'n stagnante* ekonomie en politieke struktuur geërf wat 
hervorming feitlik onmoontlik gemaak het … Gorbachev het twee stelle beleide ingestel in die 
hoop dat dit die USSR sou help om 'n meer vooruitstrewende, produktiewe nasie te word. 
(Paragraaf 1) 
 
Hierdie hervormings het egter nie vinnig resultate opgelewer nie … die markekonomie het baie 
stadig ontwikkel … Rantsoenering, tekorte en eindelose toustanery vir skaars goedere was 
oënskynlik die enigste uitkomste van Gorbachev se beleide. As gevolg hiervan het mense 
toenemend gefrustreerd geraak met sy regering. (Paragraaf 2) 
 
Gorbachev het geglo dat 'n beter Sowjet-ekonomie berus op beter verhoudings met die res van 
die wêreld, veral die Verenigde State … Gorbachev het plegtig verklaar dat hy nie meer aan die 
wapenwedloop gaan deelneem nie. Hy het aangekondig dat hy Sowjettroepe uit Afganistan 
gaan onttrek, waar hulle reeds sedert 1979 in 'n oorlog betrokke was, en hy het die Sowjet 
militêre teenwoordigheid in die nasies van die Warskou-verdrag in Oos-Europa verminder … 
Hierdie beleid van nie-inmenging het belangrike gevolge vir die Sowjetunie ingehou. … Die 
eerste rewolusie het in 1989 in Pole plaasgevind … Dít het gelei tot vreedsame rewolusies 
dwarsoor Oos-Europa. Die Berlynse Muur het in November geval, dieselfde maand waarin die 
Fluweelrewolusie in Tsjeggo-Slowakye die land se kommunistiese regering omvergewerp het … 
Hierdie atmosfeer van moontlikheid het spoedig die Sowjetunie self omhul* … Een na die ander 
Baltiese staat het hul onafhanklikheid van Moskou verklaar … (Paragraaf 3) 
 

[Aangepas uit: History.com Staff. 2011. Fall of the Soviet Union. [AANLYN] Beskikbaar by: 
<http://www.history.com/topics/cold-war/fall-of-soviet-union> Verkry 28 Desember 2016] 

 
*stagnante – stilstaande 
*omhul – heeltemal omvou 

 
 
BRON G  Hierdie uittreksel beskryf die waarnemings van John Simpson, 'n 

BBC-televisieverslaggewer in die USSR in April 1990. 
 

 

Daar is geen kos, geen motors, niks in die winkels nie. Hoekom het 'n mens geld as daar niks is 
om te koop nie? Ek het Gorbachev begin haat … Ek haat die verdomde Kommuniste ook. Hulle 
het hierdie land vernietig … Hierdie siening was, het ek gevind, heeltemal verteenwoordigend … 
Niemand het iets goeds oor die Kommunistiese Party of oor Gorbachev te sê gehad nie. 
 

[P. Fisher. 1998. The Great Power Conflict after 1945. Cheltenham: Thornes, bl. 82] 

BRON H  Hier is 'n uittreksel van 'n artikel wat in 2012 vir 'n Amerikaanse 
nuuswebwerf geskryf is en kommentaar lewer op Gorbachev se 
hervormings. 

 
 

Leonid Brezhnev se beleid oor die Oos-Europese bloklande, bekend as die 'Brezhnev-doktrine,' 
het enige demokratisering of ekonomiese integrasie van Warskou-state met die Weste verbied, 
met die dreigement van militêre optrede. Josef Stalin was eweneens vasbeslote om die Oosblok 
as Sowjet-satellietstate te behou deur met die gebruik van geweld te dreig. Hoe brutaal hierdie 
beleide ook al was, het dit in werklikheid die "hoeksteen van die Oosblok se stabiliteit" gevorm. 
Gorbachev se "growwe dwaling" was … 'n volslae mislukking "om die diepte van die populêre 
Oos-Europese ontnugtering* en verset teen enige vorm van kommunisme, hervormd of 
andersins, te aanvaar". Die eintlike rede hoekom Oos-Europa kommunisties en in die Sowjet-
invloedsfeer gebly het, was die bedreiging van die Rooi Leër.  
 

[Aangepas uit: The State of the Century. 2012. Gorbachev's Miscalculation and the Collapse of the Soviet 
Union. [AANLYN] Beskikbaar by: <https://thestateofthecentury.wordpress.com/2012/11/22/gorbachevs-

miscalculation-and-the-collapse-of-the-soviet-union> Verkry 6 Januarie 2017] 

 
*ontnugtering – teleurstelling 

 
 
BRON I  Hier is 'n uittreksel uit 'n artikel wat in 2011 deur 'n Britse 

politieke wetenskaplike en historikus geskryf is waarin die val 
van die Sowjetunie bespreek word. 

 
 

Die Sowjetunie … het ernstige politieke en ekonomiese probleme gehad. Tegnologies het dit nie 
net by die Weste agtergeraak nie, maar ook by die nuut-geïndustrialiseerde lande in Asië. Sy 
buitelandse beleid het 'n afnemende kapasiteit openbaar* om vriende te maak en mense te 
beïnvloed. Tog was daar geen politieke onstabiliteit in die land nie, geen oproerigheid en geen 
krisis nie. Dit was nie 'n kwessie van ekonomiese en politieke krisisse wat liberalisering en 
demokratisering tot gevolg gehad het nie. Dit was eerder liberalisering en demokratisering wat 
die regime tot 'n krisispunt gebring het. 
 

[Aangepas uit: A. Brown. 2011. Reform, Coup and Collapse: The End of the Soviet State. 
[AANLYN] Beskikbaar by: <http://www.bbc.co.uk/history/worldwars/coldwar/soviet_end_01.shtml> 

Verkry 8 Januarie 2017] 
 

*openbaar – getoon 


